
Dispensasjon for motorferdsel til hytte ved Djupvatn, Geiranger-Herdalen landskapsvernområde 

Verneområdestyret for Geiranger-Herdalen landskapsvernområde gjorde 24.03.21 einstemmig vedtak  som 
tilråding (vedlagt). 

Utval Utvalssak Møtedato 

Verneområdestyret for Geiranger - Herdalen   

 

Dispensasjon for motorferdsel til hytte ved Djupvatn, Geiranger-Herdalen 
landskapsvernområde 

 

 

 

Forvaltar si tilråding 

 
Ingrid Louise Ugelvik får dispensasjon for bruk av snøscooter til «Stasbu» ved Djupvatnet i Stranda 
kommune. Dispensasjonen er gitt med heimel i verneforskrifta for Geiranger-Herdalen 
landskapsvernområde §3, 5.3 e) og f). Dispensasjonen blir gitt på vilkår. 
 
Vilkår:  

1. Dispensasjonen er knytta til Ingrid Louise Ugelvik, som er ansvarleg for at vilkåra blir 
overhaldne.  

2. Dette løyvet gjeld i rett trase frå landskapsvernområdet si grense ved Langvasstjønna til hytta 
Stasbu ved Djupvatnet. 

3. Skjåk Røde Kors blir nytta for maksimalt fire turar i mars/april 2021. 
4. Skjåk Røde Kors skal rådføre køyreplan nærare med villreinutvalet ved Knut Granum, tlf 

91795303, før køyring, og eventuelt justere køyringa heretter. 
5. Transporten skal utførast varsamt og med omsyn til dyreliv, vegetasjon og andre brukarar av 

området. 
6. Motorferdsla skal ikkje ha persontransport som formål. 
7. Motorferdsla bør ikkje skje på heilagdagar.  



   

8. Etter motorferdsle i verneområde skal det gjevast skriftleg tilbakemelding til 
forvaltingsstyremakta (køyrebok). Løyve og køyrebok skal takast med under transport, og 
visast fram til oppsyn/politi eller andre om det blir kravd. 

 
Forhold til anna lovverk: Innehavar av denne dispensasjonen må sjølv innhente løyve frå aktuelle 
grunneigarar. Verneområdestyret sin motorferdseldispensasjon gjeld berre for den delen av traseen 
som ligg innanfor landskapsvernområdet.  
Ved bruk av sertifisert leigekøyrar, er det ikkje nødvendig med eigen søknad til Stranda kommune for 

traseen i landskapsvernområdet.  

Klage: Vedtaket kan klagast på av ein part eller annan med rettsleg klageinteresse, jf Forvaltingslova 
§28. Frist for klage er tre veker etter at vedtaket er motteke. Klagen stilast til Miljødirektoratet, men 
sendast til Verneområdestyret for Geiranger-Herdalen. Skjema for klage: 
www.fylkesmannen.no/FvlKlageMR  

 

 

 

Søknaden 

 

Ingrid Louise Ugelvik søkjer 01.03.21 om dispensasjon til fire skuterturar innanfor Geiranger-Herdalen 

landskapsvernområde. Transporten er meint å gå føre seg i tidsrommet 30.03-04.04 i år. 

Forsyningar til hytte og material til bygningsarbeid blir oppført som formål med transporten, men frakt 

av eldre person er også nemnt. 

«Hytten er gammel og trenger ettersyn etter vinteren. Her er ofte store nedbørsmengder, tak trenger 

å måkes, hytta trenger forsyninger og materialer. Mulig 2 eldre personer (80 og 84) også trenger 

scooterfrakt» skriv søkjar. 

Skjåk Røde Kors skal føre skuteren, der Konrad Soglo er ansvarleg person, jf søknad. 

 
Verneforskrift og naturmangfaldlov 
 

Søknaden blir vurdert etter:  
- Verneforskrifta for landskapsvernområdet Geiranger-Herdalen av 08.10.2004  
- Forvaltningsplanen for Vestnorsk Fjordlandskap, delområde Geirangerfjorden av 16.12.2008  
- Naturmangfoldloven av 01.07.2009  
 
Føremålet med vernet av Geiranger-Herdalen landskapsvernområde er mellom anna å ta vare på eit 
særprega vakkert fjord- og fjellandskap med eit rikt og variert plante- og dyreliv. I denne 
samanhangen er ro og fråver av motordur ein viktig kvalitet for dyr og menneske. Det er ei overordna 
målsetting å halde omfanget av motorisert ferdsel i utmark på eit nødvendig minimum, både i og 
utanfor verneområda.  
Det er eit generelt køyreforbod i verneforskrifta for Geiranger-Herdalen landskapsvernområde, §3 kap 
5.1. Det kan opnast for transport knytta til varer, tyngre utstyr og materiale til vedlikehald. (§5.3, e og 
f).  



   

Miljøverndepartementet har delegert forvaltarmynde over Geiranger-Herdalen landskapsvernområde 
til verneområdestyret for dispensasjonar etter verneforskriftene og naturmangfaldlova §48. Alle 
dispensasjonar skal vurderast etter naturmangfaldlova §§8-12.  
 
 
Vurdering av saka  
 
Forvaltinga kan etter søknad gje løyve til «transport av varer inn til hytter og stølar», jamfør 
verneforskrifta §3,5.3,e).  
«Transport av materialar og utstyr til vedlikehald» (§3,5.3 f)) kan også opne for løyve til motorferdsel 
ved søknad. Persontransport i verneområdet er ikkje tillate, anna enn ved ledig kapasitet i samband 
med transport i tråd med dispensasjonen.  
All transport må skje på frosa og snødekt mark, og unngå mest muleg spor i terrenget. Traseen skal 
utførast i rett line frå utgangspunktet. 
Forvaltingsplanen oppmodar om å unngå motorferdsel helgedagar.  
Djupvatnet ligg innanfor eit større beiteområde for Ottadalsvillreinen, og det er registrert trekkveg for 
villrein mellom Langvatnet og Djupvatnet (jf Naturbase).  
Jamfør villreinutvalet i Ottadalen ved Knut Granum (tlf 16.03.21) ser ikkje den omsøkte motorferdsla 
ut til å kome i konflikt med villrein på denne tida i år. For å vere heilt sikker, ber villreinutvalet v 
Granum likevel om at førar av skuter avklarar køyringa over telefon før gjennomføring.  
Det er ikkje registrert andre sårbare artar som vil bli skada av tiltaket.  
Naturmangfaldlova sine paragrafar §8 «Kunnskapsgrunnlaget»,§10 «Økosystemtilnærming og samla 
belastning»og §12 «Miljøforsvarlege teknikkar og driftsmetodar» er alle tekne omsyn til med dei 
vilkåra som følgjer dispensasjonen.  
§9 og §11 synest her ikkje å vere relevante. 
  
Konklusjon Løyve til motorferdsel kan givast med vilkår. 

 

 

 


